
Pramanadipika

ப்ரமாணதீ³பிகா

அத² ப்ரத²மோ மயூக:²

ராமம் ஸீதாம் ததா²சார்யம் ஶ்ரியாநந்த³ம் ப்ரணம்ய ச ।
ப்ரமாணாநாம் ப்ரகாஶாய குர்வே ப்ரமாணதீ³பிகாம் ॥ 1॥
அத² ப்ரத்யக்ஷப்ரமாணமயூக:²
சித³சிதீ³ஶதத்வாநாம் ஜ்ஞாநம் ப்ராமாணிகம் ச யத் ।
மோக்ஷஸ்ய ஸாத⁴நம் தத்³தி⁴ போ⁴க்தா போ⁴க்³யமிதி ஶ்ருதே:॥ 2॥
ப்ரமாயா: கரணம் தத்ர ப்ரமாண ஸம்மதம் பு³தை: ⁴ ।
அபா³த⁴வ்யவஹாரஸ்யாநுகு³ணா து மதி: ப்ரமா ॥ 3॥
கரணம் சாவக³ந்தவ்யம் வ்யாபாரஶாலி காரணம் ।
த்ரிதா⁴ ப்ரமாணமத்⁴யக்ஷாநுமாநஶப்³த³பே⁴த³த:॥ 4॥
ஸம்ப⁴வஸ்யோபமாநஸ்ய சார்தா²பத்தேஸ்ததை²வ ஹி ।
அந்தர்பா⁴வோऽநுமாநே து தத்த்வஜ்ஞைருரரீக்ரு’த:॥ 5॥
ஐதிஹ்யமாப்தமூலம் யச்ச²ப்³தே³ சாந்தர்ப⁴வத்யத:³ ।
அநுமாநாங்க³தர்கஸ்ய மந்யதே ஸ்வாங்கி³ரூபதா ॥ 6॥
பா⁴வாந்தரேண சாபா⁴வப்ரதீதிருபபத்³யதே ।
அபா⁴வாக்²ய: பதா³ர்த²ஶ்சாதிரிக்தோ மந்யதே ந தத் ॥ 7॥
அதிரிக்தம் ப்ரமாணம் தந்நாநுபலப்³தி⁴நாமகம் ।
அபா⁴வஸாத⁴கத்வேந ப்ரமாணஜ்ஞைர்ஹி மந்யதே ॥ 8॥
அநுமாத்⁴யக்ஷஶாப்³தீ³திபே⁴தா³த் த்ரிதா⁴ மதா ப்ரமா ।
ஜ்ஞாநாகரணகம் ஜ்ஞாநம் ப்ரத்யக்ஷத்வேந ஸம்மதம் ॥ 9॥
ப்ரத்யக்ஷம் த்³விவித⁴ம் சாத² தத்ராத்³யம் நிர்விகல்பகம் ।
அநேகவ்ரு’த்திஜாத்யாத்³யவிஷயா ஶேமுஷீ ஹி தத் ॥ 10॥
ப்ரத்யக்ஷ சாபரம் ப்ரோக்தம் வித்³வத்³பி: ⁴ ஸவிகல்பகம் ।

அநேகவ்ரு’த்திஜாத்யாதி³விஷயா ஶேமுஷீ ச தத் ॥ 11॥
ப்ரத்யக்ஷம் த்³விவித⁴ம் சைதத்³ த்³வைவித்⁴யம் ச க³தம் புந: ।
அர்வாசீநமதா²ऽநர்வாசீநஞ்ஶ்வேதி விபே⁴த³த:॥ 12॥
ஏகமிந்த்³ரியஸாபேக்ஷமபரம் தத்³விலக்ஷணம் ।
ஸ்வயம்ஸித்³த⁴ம் ச தி³வ்யம் ச த்³விவித⁴மாதி³மம் ததா²॥ 13॥
யோக³ஜந்யம் ச தத்ராத்³யம் பரஞ்சேஶப்ரஸாத³ஜம் ।
ப்ரத்யக்ஷாநுப⁴வே தத்ர கரணமிந்த்³ரியம் மதம் ॥ 14॥
வ்யாபாரஸ்தத்ர ஸம்யோக:³ஸம்யுக்தாஶ்ரயணம் ததா² ।
அர்வாசீநேதரத்³ போ³த்⁴யம் ப்ரத்யக்ஷமீஶமுக்தயோ:॥ 15॥
பூர்வாநுப⁴வதஶ்சாத்ர ஸம்ஸ்க்ரு’திருபஜாயதே ।
ஸத்³ரு’ஶாத்³ரு’ஷ்டசிந்தாத்³யைருத்³பு³த்³தா⁴ ஸம்ஸ்க்ரு’திர்ப⁴வேத் ॥ 16॥
உத்³பு³த்³த⁴ஸம்ஸ்க்ரு’தேர்ஜாதா ஸ்ம்ரு’தி: ப்ரத்யக்ஷமேவ ஹி ।
ப்ரதிபா⁴ ப்ரத்யபி⁴ஜ்ஞே ச ப்ரத்யக்ஷே ஏவ ஸம்மதே ॥ 17॥
யதா²ர்த²ஸர்வவிஜ்ஞாநமிதி வேத³விதா³ம் மதம் ।
ஶுக்தாவபி ஹி ரௌப்யாம்ஶா: பஞ்சீகரணதோ மதா:॥ 18॥
ஶுக்திரௌப்யமதேஸ்தஸ்மாத் ஸத்யாலம்ப³நதா மதா ।
ஶுக்திரௌப்யமதிர்ப்⁴ராந்தா ரௌப்யாம்ஶால்பத்வஹேதுத:॥ 19॥
-இதி ப்ரதிபக்ஷிப⁴யங்கர ஜக³த்³கு³ரு ஶ்ரீஹர்யாநந்தா³சார்ய
ஸித்³த⁴ஶிரோமணிப்ரணீதாயாம் ப்ரமாணதீ³பிகாயாம் ப்ரத்யக்ஷப்ரமாணநிரூபணாக்²ய:
ப்ரத²மோ மயூக:²॥ 1॥

அதா²நுமாந ப்ரமாணமயூக:²

அநுமாகரணம் சாதா²நுமாநம் பரிகீர்த்திதம் ।
ஸாத⁴கதமமேவாத்ர கரணம் ப்ராஜ்ஞஸம்மதம் ॥ 1॥
ததோ லிங்க³பராமர்ஶோऽநுமாயாம் கரணம் மதம் ।
வ்யாப்யஸ்ய பக்ஷவ்ரு’த்தித்வதீ: ⁴ பராமர்ஶநாமிகா ॥ 2॥
தஜ்ஜா சாநுமிதி: பக்ஷே ஸாத்⁴யபு³த்³தி⁴ர்மதா பு³தை: ⁴ ।
ஸாத்⁴யாதா⁴ரஸ்த²தா ஹேதௌ வ்யாப்தி: ப்ராஜ்ஞை: ப்ரகீர்த்திதா ॥ 3॥

ஸாஹசர்யஸ்ய பூ⁴யிஷ்ட²த³ர்ஶநாத்³ வ்யாப்திதீ⁴ர்ப⁴வேத் ।
தத்³த³ர்ஶநம் ஸபக்ஷேஹி ப⁴வேந்நிஶ்சிதஸாத்⁴யகே ॥ 4॥
ஸாத்⁴யஶூந்யோ விபக்ஷஶ்ச பக்ஷ:ஸந்தி³க்³த⁴ஸாத்⁴யக: ।
அந்வயவ்யதிரேகீ ஹி ஹேதுஶ்ச கேவலாந்வயீ ॥ 5॥
யத்ஸத்த்வே க²லு யத்ஸத்த்வமந்வயவ்யாப்திரீரிதா ।
யச்சூ²ந்யத்வம் ச யச்சூ²ந்யேऽபா⁴வ்யாப்திர்ஹி ஸாத⁴நே ॥ 6॥
அந்வயவ்யாப்திதஶ்சாதா²ந்வயீ ஹேதுர்பு³தை⁴ர்மத: ।
அபா⁴வவ்யாப்திதோ ஹேதுர்வ்யதிரேகீ ஸமீரித:॥ 7॥
ஸித்³தா⁴ந்தே த்³விவித⁴ஶ்சைவ ஸத்³தே⁴துர்பு³த⁴ஸம்மத: ।
கேவலவ்யதிரேகீ து ஸித்³தா⁴ந்தே மந்யதே ந ஹி ॥ 8॥
உபே⁴ சாத்ராநுமாநாங்கே³ வ்யாப்திஶ்ச பக்ஷத⁴ர்மதா ।
த்³வயோரந்யதரஸ்யாத² விரஹே ஹேதுது³ஷ்டதா ॥ 9॥
வ்யபி⁴சாரீ விருத்³தோ⁴ऽதா²ஸித்³த: ⁴ ஸத்ப்ரதிபக்ஷக: ।
பா³தி⁴தஶ்சேதி பஞ்சாபி ஹேத்வாமாஸா: ப்ரகீர்த்திதா:॥ 10॥
ஹேதுஶ்ச வ்யபி⁴சாரீ ஹி ஸ்வஸ்தா²நாதிக்ரமே ப⁴வேத் ।
ஸ ஹ்யநைகாந்திகஶ்சாத² த்³விவித: ⁴ பரிகீர்த்தித:॥ 11॥
விபக்ஷேऽபி ஸ்தி²தஶ்சேத் ஸ ஸாதா⁴ரணோ மதஸ்ததா³ ।
பு³தை: ⁴ ஸ பக்ஷமாத்ரஸ்தோ²ऽஸாதா⁴ரண உதா³ஹ்ரு’த:॥ 12॥
ஸாத்⁴யாபா⁴வேந ஸ வ்யாப்தோ விருத்³த⁴த்வேந ஸம்மத: ।
ஆதி³மஸ்த்ரிஷ்வஸித்³தே⁴ஷ்வாஶ்ரயாஸித்³த: ⁴ ஸமீரித:॥ 13॥
பக்ஷஶ்ச பக்ஷதாऽவச்சே²த³கஶூந்யஶ்ச தத்ர ஹி ।
பக்ஷே ச ஹேதுராஹித்யம் ஸ்வரூபாஸித்³த⁴தா ஸ்ம்ரு’தா ॥ 14॥
வ்யாப்யத்வாஸித்³த⁴தா சாத்ர த்³விதா⁴ ப்ராஜ்ஞை:ஸமர்தி²தா ।
வ்யாப்திக்³ராஹகமாநஸ்ய ஶூந்யத்வாத் தத்ர சாதி³மா ॥ 15॥
ஹேதாவுபாதி⁴ஸத்த்வாச்ச த்³விதீயா ஸம்மதா பு³தை:⁴ ।
ஸாத்⁴யவ்யாபகதாயாம் ச ஸாத⁴நாவ்யாபகத்வகம் ॥ 16॥
உபாதி⁴த்வேந ஸம்ப்ரோக்தம் ஹேதோ: பரமதூ³ஷணம் ।
ப்ரதிபக்ஷஸ்ய ஸத்த்வே து ஹேதோ:ஸத்ப்ரதிபக்ஷதா ॥ 17॥

யஸ்ய ப்ரப³லமாநேந ஸாத்⁴யாபா⁴வோ விநிஶ்சித: ।
தா³ர்ஶநிகை:ஸ ஹேதுர்ஹி பா³தி⁴த:ஸம்ப்ரகீர்த்தித:॥ 18॥
அநுமாநம் த்³விதா⁴ ஸ்வார்த²ம் பரார்த²ம் சேதி பே⁴த³த: ।
ஸ்வார்தே²ந ஸ்வாநுமா சாத்ர பரார்தே²ந பராநுமா ॥ 19॥
ந்யாயஜஸ்து பராமர்ஶ: பராநுமிதிகாரணம் ।
ந்யாயஸ்தத்ர ப்ரதிஜ்ஞாத்³யவயவபஞ்சகம் மத:॥ 20॥
மதிஜ்ஞா ஸாத்⁴யநிர்தே³ஶோ ஹேதூக்தேர்ஹேதுதா ததா² ।
வ்யாப்திநிர்தே³ஶபூர்வா ஹி த்³ரு’ஷ்டாந்தோக்திருதா³ஹ்ரு’தா ॥ 21॥
வ்யாப்யஸ்ய பக்ஷவ்ரு’த்தித்வபோ³த⁴ஶ்சோபநயோ மத: ।
நிக³மநம் து ஸாத்⁴யஸ்யோபஸம்ஹாரவச: க²லு ॥ 22॥
நையாயிகா ப⁴வந்த்யேதத்பஞ்சாவயவவாதி³ந: ।
வேதா³ந்திநோ வத³ந்த்யேஷ்வநுமாஸித்³தௌ⁴ யதா²ருசி ॥ 23॥
-இதி ப்ரதிபக்ஷிப⁴யங்கர ஜக³த்³கு³ரு ஶ்ரீஹர்யாநந்தா³சார்ய
ஸித்³த⁴ஶிரோமணிப்ரணீதாயாம் ப்ரமாணதீ³பிகாயாமநுமாநப்ரமாணநிரூபணாக்²யோ
த்³விதீயோ மயூக:²॥ 2॥

அத² ஶப்³த³ப்ரமாணமயூக:²

அநாப்தாநுக்தவாக்யஸ்ய ஶப்³த³ப்ரமாணதா மதா ।
த்³வாரம் பதா³ர்த²பு³த்³தி⁴ஶ்ச ஶக்திதீ: ⁴ ஸஹகாரிணீ ॥ 1॥
வாக்யம் பத³ஸமூஹஶ்ச ஶக்தம் பத³தயா மதம் ।
அபி⁴தா⁴க்²யா ச ஶக்திர்ஹி வேத³ஸ்யார்தா²வபோ³தி⁴தா ॥ 2॥
முக்²யா வ்ரு’த்தி: பத³ஸ்யார்தே²ஸைவ ப்ராஜ்ஞைருதீ³ரிதா ।
க⁴டே க⁴டேத்யுக்தே ஹி ஶக்திர்க⁴டபத³ஸ்ய ச ॥ 3॥
ஸம்ப³ந்தோ⁴ऽபி⁴ஹித: ப்ராஜ்ஞைர்வ்ரு’த்தி: பத³பதா³ர்த²யோ: ।
முக்²யார்த²ஸ்ய ஹி பா³தே⁴ து வ்ரு’த்திர்மதௌபசாரிகீ ॥ 4॥
கௌ³ணீ ச லக்ஷணா சேதி பே⁴தா³த் ஸா த்³விவிதா⁴ புந: ।
ஶக்யஸ்ய கு³ணவத்த்வேந த்வாத்³யா வ்ரு’த்திர்மதா பு³தை: ⁴ ॥ 5॥

லக்ஷணா ஶக்யஸம்ப³ந்த: ⁴ ஸாऽந்வயாநுபபத்தித: ।
ஜஹத³தா²ஜஹச்சேதி த்³விதா⁴ ஸா பரிகீர்த்திதா ॥ 6॥
ஆகாங்க்ஷாயோக்³யதாऽऽஸத்திமத்³ வாக்யம் ஹி ப்ரமாணகம் ।
ப்ரமாணமகி²லோ வேத:³ஸித்³தே⁴ வ்யுத்பத்திஸம்ப⁴வாத் ॥ 7॥
பா⁴க³த்³வயம் ஹி வேத³ஸ்ய கர்மப்³ரஹ்மாபி⁴தா⁴யகம் ।
தத்ராத்³யே கதி²தம் கர்ம ப்³ரஹ்மாராத⁴நலக்ஷணம் ॥ 8॥
ஶாஸ்த்ரே ஹி பூர்வமீமாம்ஸாऽऽக்²யேऽஸ்ய ஶங்கா:ஸமாஹிதா: ।
ப்³ரஹ்மணோ வர்ணிதம் சாந்த்யே ஸ்வரூபம் ச கு³ணாதி³கம் ॥ 9॥
ஏதச்ச²ங்காஸமாதா⁴நம் மீமாம்ஸா சோத்தரா மதா ।
மதா மீமாம்ஸயோஸ்தஸ்மாது³ப⁴யோரேகஶாஸ்த்ரதா ॥ 10॥
வித்⁴யர்த²வாத³மந்த்ரேதிபே⁴தா³த்³வேத³ஸ்த்ரிதா⁴ மத: ।
ஸம்மதஸ்தத்ர வித்³வத்³பி⁴ர்விதி⁴வாக்யம் ப்ரவர்த்தகம் ॥ 11॥
விதி⁴ரத்யந்தமப்ராப்தே நியம: பாக்ஷிகே ஸதி ।
தத்ர சாந்யத்ர ச ப்ராப்தௌ பரிஸங்க்²யேதி கீ³யதே ॥ 12॥
இத்யேவம் ஹி விதி:⁴ ப்ராஜ்ஞைஸ்த்ரிவித:⁴ ஸம்ப்ரகீர்த்தித: ।
நித்யோ நைமித்திக: காம்யஶ்சாபி பே⁴தா³ விதே⁴ர்மதா:॥ 13॥
ப்ரவ்ரு’த்த்யுத்தம்ப⁴கம் வாக்யமர்த²வாத³தயா மதம் ।
மந்த்ரத்வேந மதோ வேதோ³ऽநுஷ்டே²யார்த²ப்ரகாஶக:॥ 14॥
ஶிக்ஷா வ்யாகரணம் ச²ந்தோ³ நிருக்தம் ஜ்ஜோதிஷம் ததா² ।
கல்பஶ்சேதி ஷட³ங்கா³நி வேத³ஸ்யோக்தாநி வைதி³கை:॥ 15॥
பூர்வக்ரமவிஶிஷ்டா ஹி வேதா³ஶ்சேஶஸமீரிதா ।
நித்யா அபௌருஷேயாஸ்தே தஸ்மாத்³ பு³தை⁴ஶ்ச ஸம்மதா:॥ 16॥
நித்யோ வேத³ஶ்ச நிர்தோ³ஷோ வக்த்ரபா⁴வாத்³தி⁴ ஸம்மத: ।
ப்ராமாண்யம் ஹி பு³தை⁴ர்வேதே³ஸ்வீக்ரு’தம் ஸ்வத ஏவ தத் ॥ 17॥
ஸ்ம்ரு’த்யாதே³ஸ்து ப்ரமாணத்வம் வேத³மூலதயா மதம் ।
ஶாஸ்த்ர வேத³விருத்³த⁴ம் ச நைவ யாதி ப்ரமாணதாம் ॥ 18॥
தே³ஹஸ்ய வாசகா: ஶப்³தா:³ பர்யவஸ்யந்தி தே³ஹிநி ।
ஸர்வஶப்³தை³கவாச்யஸ்தத்³ ராம:ஸர்வஶரீரக:॥ 19॥

ப்ரமாணதீ³பிகா

இதி ப்ரதிபக்ஷிப⁴யங்கர ஜக³த்³கு³ரு ஶ்ரீஹர்யாநந்தா³சார்ய
ஸித்³தா⁴ந்தஶிரோமணி ப்ரணீதாயாம் ப்ரமாணதீ³பிகாயாம்
ஶப்³த³ப்ரமாணநிரூபணாக்²யஸ்த்ரு’தீயோ மயூக:²॥ 3॥
ஶ்ரியாநந்தா³ர்யஶிஷ்யேண ஹர்யாநந்தே³ந நிர்மிதா ।
ப்ரகாஶிகா ப்ரமாணாநாம் பூ⁴யாத் ப்ரமாணதீ³பிகா ॥ 20॥
(ஶ்ரீஹர்யாநந்தா³சார்ய ஶதாப்³த்³யாம் ஶ்ரீ ஹர்யாநந்தா³சார்யோபதி³ஷ்ட: ப்ரப³ந்த: ⁴)

